
ONS ONTMOET MEKAAR 
Vertel vir mekaar van die wonderlike verhale van ons Gqeberha gemeenskap se hande vat 
en omgee tydens die pas afgelope krag- en waterkrisis wat ons stad ervaar het.  
 

ONS ONTMOET VIR GOD: GEBED, LOF EN AANBIDDING 
Gee geleentheid vir elkeen om te sê hoe dit gaan en bid vir mekaar.  
 

GOD ONTMOET ONS 
Skriflesing: Efesiërs 4:1–16 

Tema: Ons is een liggaam van Christus. 
 

Gespreksvrae: 
1. Wat tref jou die meeste in Efes 4:1-16 en waarom? 

 

2. Waar sien jy vandag verdeeldheid in die kerk en wêreld? Wat kan ons doen om meer die 
een liggaam van Christus te wees? 
 

3. Watter van die vier eienskappe (beskeidenheid, vriendelikheid, geduld, mekaar verdra in 
liefde) is vir jou die moeilikste — en waarom? Hoe kan dié eienskap meer deel van jou 
lewe word? 
 

4. Waar ervaar jy dat die kollig soms op “ek” val eerder as op Christus en die liggaam? 
Watter gevolge het so verkeerde fokus en hoe kan ons ons fokus meer op Christus laat 
val? 
 

5. Waarom het ons gawes gekry? Hoe kan ons mekaar help sodat ons elkeen ons gawe/s 
aanwend vir hierdie doel?  
 

6. Wanneer almal nie hul gawe/s gebruik nie, is die kerk swak. Wat kan elkeen van ons 
doen om dit te verander?   
 

7. Bespreek die volgende stelling: 
Wanneer jy bely dat God jou geroep en jou sy kind gemaak het moet jou leefstyl, onder 
andere die gebruik van jou gawes, hierdie belydenis bevestig. Anders is jou belydenis net 
leë woorde. Hierdie is een van die grootste redes waarom die geloofwaardigheid van 
ons as kerk soms onder verdenking kom.  

 

GOD ONTMOET DIE WÊRELD DEUR ONS 
Wat is een konkrete stap wat jy hierdie week gaan neem om die liggaam van Christus te 

bou? 


